
NESTE MES DE OUTUBRO 

IMOS EMPEZAR 

CATEQUESE: 
 

XOVES DÍA 15 ÁS 4´00  DA TARDE 

EN FORNELOS  

NEN@S DE PRIMARIA 

*************************** 

VENRES DÍA 16 ÁS 4´30 DA TARDE 

EN FORNELOS  

MOZ@S DE SECUNDARIA 

*************************** 

SÁBADO DÍA 24 ÁS 4´15 DA TARDE 

EN MOSCOSO  

NEN@S E MOZ@S 

******************************************************** 
 

IMOS EMPEZAR ENSAIOS  

DE GUITARRA:  
 

VENRES DÍA 16  ÁS 8´00 DA TARDE 

NA REITORAL DE FORNELOS 
 

******************************************************** 

                                          ATENCIÓN DE CÁRITAS: 
Dende cáritas de Os Cotos, 

se podemos, axudamos  

a quen nos pida unha man.  

Estamos no local da casa 

reitoral de Fornelos  

o xoves día 22  

de dez a doce da mañá. 

 

248 Folla  

informativa para 

a comunidade 

cristiá 

“Un contiño para vivir” 

O reflexo do pozo 
   A verdadeira riqueza non se mide polo que acumulamos, senón polo que 
somos capaces de compartir cos demais. 
   Había unha vez un ancián pintor chamado Mateo que vivía nun pobo moi 
pobre. Mateo non tiña diñeiro, pero posuía unha caixa de acuarelas máxicas: 
calquera paisaxe que pintaba volvíase real durante uns minutos para quen o 
mirase, regalándolle unha inmensa paz. 
   Un día, un home moi rico do pobo veciño decatouse do talento de Mateo. Foi 
buscalo e ofreceulle unha bolsa chea de ouro a cambio da súa caixa de pinturas. 
Mateo, mirando as súas mans gastadas e pensando no cru inverno que se 
aveciñaba, aceptou o trato. 
   O home rico regresou á súa mansión e pintou un enorme cofre cheo de xoias. 
Esperou a que a maxia fixese efecto, pero o lenzo quedou frío e gris. Furioso, 
regresou ao pobo e discutiu co ancián.—Enganáchesme! Isto non ten maxia —
gritou guindando as pinturas ao chan. 
   Mateo, con tristeza, recolleu as cores e dixo suavemente:—A maxia non está 
nos pigmentos, cabaleiro. Estaba en que eu pintaba para aliviar a dor dos que 
non tiñan nada. A beleza só cobra vida cando se crea para dar, non para posuír. 
 
   Guía ao esquío ata a landra 
seguindo os números do 1-16 

O SANTO PARA OUTUBRO 
o día 28 Simón 

   Este nome é de orixe hebrea e 

significa “Deus escoitoume”.     

   Simón foi o nome do primeiro Papa San 
Pedro. Simón foi tamén o nome doutro dos 

apóstolos, apodado “O Zelota” porque 

pertencía a unha secta xudía de estrita 
observancia e con tendencias 

nacionalistas na loita contra o imperio 
romano.  

   Fixo apostolado do cristianismo tras 

a morte de Cristo en Persia (Irán) e Exipto. 
   A súa festa compártese o mesmo día en que se lembra a outro 

apóstolo, San Xudas o de Tadeo. 

COUSAS DA FE E DA IGREXA DE “OS COTOS” 

 
   O penúltimo domingo de outubro celebramos o Domingo 
Mundial das Misións, coñecido como DOMUND. Conmemora o 
centenario da institución desta xornada polo Papa Pio XI no ano 
1926. É unha xornada para ofrecer apoio económico aos 
territorios de misión.  
   Para nosa comunidade parroquial, falar do DOMUND non é 
cuestión de analizar estatísticas; é máis ben, de un momento para 
lembrar, con corazóns cheos de gratitude, ao noso querido amigo 

José Manuel Bernárdez Gándara.  
   Moitos de nós lembramos a súa vocación e a súa entrega 
misioneira. Destinado a Zambia, Gándara non se conformou coa 
situación de alí; fundou e construíu a parroquia de Kasempa desde os 
cimentos. Alí, entregouse por completo durante anos, levando non só 
o Evanxeo, senón tamén dignidade, educación e auga ás moitas 
familias que se converteron no seu verdadeiro fogar. Gándara entregou a vida 
traballando na viña do Señor ata o seu último alento. A semente que plantou segue a 
dar froitos en Kasempa hoxe en día, e o seu recordo debería servirnos a todos de 
poderosa chamada á acción. 

   Neste DOMUND vivamos o orgullo de saber que unha parte da 
historia da nosa parroquia está sementada na terra vermella de Zambia. 
   Que o exemplo de entrega total de Gándara nos esperte da nosa 
comodidade e nos recorde as palabras de Xesús: 
“ IDE E PREGOADE A NOVA DE DEUS, IDE E PREGOADE POLO 
MUNDO ENTEIRO. IDE E PREGOADE A NOVA DE DEUS. 

  

LEÓN XIV “Oración para o DOMUND 2026” 
   “Pai Santo, fai que sexamos un en Cristo, arraigados no seu 
amor que une e renova. Que todos os membros da Igrexa, cos 
corazóns reconciliados, sexan testemuñas vivas da túa 
tenrura no mundo. Envía o teu Espírito sobre os misioneiros 
que proclaman o Evanxeo nas periferias e dános a valentía 
de compartir con alegría a luz da túa Verdade. Amén” 
 

   LECTURAS BÍBLICAS NOS DOMINGOS DE OUTUBRO 

DÍA 

4 

LECTURA Flp 4, 6-9 Levádeo á práctica e o Deus da paz estará con vós 

EVANXEO Mt 21, 33-43 O Reino será para o pobo de bos froitos 

DÍA

11 

LECTURA Is 25, 6-10a O Señor enxugará as bágoas dos ollos que sofren 

EVANXEO Mt 22, 1-10 Todos estamos convidados  

DÍA 

18 

LECTURA 1 Tes 1, 1-5b Agradecemos pola vosa fe, esperanza e caridade 

EVANXEO Mt 22, 15-21 Dádelle a Deus o que é de Deus: “amar” 

DÍA 

25 

LECTURA Ex 22, 20-26 Fai o ben e non mires a quen 

EVANXEO Mt 22, 34-40 Amarás ao Señor e ao próximo como a ti mesmo 
 

D
IO

C
E

S
E

 D
E

 T
U

I-
V

IG
O

 
O

S
 C

O
T

O
S

 

 

Día Mundial DOMUND (18 Outubro) 
“Un en Cristo, unidos na misión” 


